
<<ԵՐԵՎԱՆ ՔԱՂԱՔԻ 33-ՐԴ ԹԱՂԱՄԱՍԻ ՆԿԱՏՄԱՄԲ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ  ՃԱՆԱՉԵԼՈՒ ՄԱՍԻՆ>>
Հայաստանի Հանրապետության կառավարության որոշման
Անհրաժեշտություն - Երևան քաղաքի գլխավոր հատակագծով և Հայաստանի Հանրապետության կառավարության 2006 թվականի սեպտեմբերի 7-ի <<Երևանի գլխավոր հատակագծի /2006-2020թթ./ իրականացման հիմնական միջոցառումների ծրագրի հաստատման մասին>> հ. 1402-Ն որոշման և Երևանի քաղաքապետի 28.11.07թ. հ. 5074-Ա որոշմամբ հաստատված Երևանի քաղաքի Կենտրոն թաղային համայնքի տարածքի գոտիավորման նախագծով Երևանի 33-րդ թաղամասում նախատեսվում է վերակառուցման և կառուցապատման աշխատանքներ: Կառուցապատման աշխատանքները իրականացնելու համար անհրաժեշտ է տարածքի նկատմամբ ճանաչել բացառիկ` գերակա հանրային շահ: 

Միաժամանակ ՀՀ կառավարության 2018թ. փետրվարի 8-ի <<Երևանի քաղաքապետին լիազորություն վերապահելու մասին>> հ. 99-Ա որոշմամբ Երևանի քաղաքապետը լիազորվել է Հայաստանի Հանրապետության անունից <<Սիթի Սենթր Դիվելըփմենթ>> ՓԲ, <<Վան Քոնսթրաքշն>>, <<Էրզրում Քոնսթրաքշն>>, <<Բիթլիս Քոնսթրաքշն>>, <<Ադանա Քոնսթրաքշն>>, <<Բայազետ Քոնսթրաքշն>>, <<ՈՒրմիա Քոնսթրաքշն>>, <<Տրապիզոն Քոնսթրաքշն>>, <<Դիարբեքիր Քոնսթրաքշն>>, <<Ակն Քոնսթրաքշն>>, <<Մանազկերտ Քոնսթրաքշն>>, <<Սասուն Քոնսթրաքշն>>, <<Զեյթուն Քոնսթրաքշն>>, <<Բաբերդ Քոնսթրաքշն>>, <<Կարս Քոնսթրաքշն>>, <<Արդահան Քոնսթրաքշն>>, <<Իգդիր Քոնսթրաքշն>> և <<Տարսոն Քոնսթրաքշն>> սահմանափակ պատասխանատվությամբ ընկերությունների հետ կնքել <<Հասարակության և պետության կարիքների համար սեփականության օտարման մասին>> ՀՀ օրենքի /այսուհետ` Օրենք/ 7-րդ հոդվածի 3-րդ մասով նախատեսված` Երևան քաղաքի 33-րդ թաղամասի սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող պայմանագիր:
Ընթացիկ իրավիճակը և խնդիրները- Տարածքը ներկայումս կառուցապատված է հին և խարխուլ, տարերայնորեն տեղակայված բնակելի տներով և շինություններով, որոնք չեն համապատասխանում հակահրդեհային, սանիտարահիգիենիկ, քաղաքաշինական նորմերին և կարող են պատճառ հանդիսանալ արտակարգ իրավիճակների: Տարածքի անմիջական հարևանությամբ գտնվող տարածքների համար նախագծվել և մասնակիորեն իրականացվել են համաքաղաքային ենթակառուցվածքների անբաժանելի մասը կազմող հանգույցներ:

Միաժամանակ ՀՀ կառավարության 25.01.2007թ. հ. 108-Ն և 20.11.2008թ.        հ.1405-Ն որոշումներով նշված տարածքի նկատմամբ արդեն իսկ ճանաչվել էր բացառիկ` գերակա հանրային շահ և տարածքի ձեռքբերող էր հանդիսանում <<Սիթի Սենթր Դիվելըփմենթ>> ՓԲ ընկերությունը: ՀՀ կառավարության 04.06.2015թ.             հ. 628-Ն որոշմամբ փոփոխություն կատարվեց ՀՀ կառավարության 20.11.2008թ. թիվ 1405-Ն մեջ և քննարկվող տարածքի ձեռքբերողներ ճանաչվեցին սույն որոշման նախագծի 1-ին կետում նշված կազմակերպությունները: ՀՀ կառավարության  04.06.2015թ. հ. 628-Ն որոշմամբ նաև օտարման գործընթացի վերջնաժամկետ է սահմանվել 2017թ. դեկտեմբերի 31-ը: 
Ձեռքբերողի կողմից տարածքում մասնակի իրականացվել է օտարման գործընթաց, կնքվել է պայմանագրեր, ինչպես տեղում կառուցվելիք բազմաբնակարան շենքից բնակարաններ հատկացնելու պայմանով, այնպես էլ Կենտրոն համայնքում արդեն իսկ որպես փոխհատուցում սեփականության իրավունքով ստացել են բնակարաններ:

Օրենքի 10-րդ հոդվածի 1-ին կետի համաձայն <<Ձեռքբերողը պարտավոր է մինչև բացառիկ` գերակա հանրային շահ ճանաչելու մաuին կառավարության որոշմամբ uահմանված uեփականության oտարման գործընթացն uկuելու վերջնական ժամկետից oտարվող uեփականության uեփականատերերին և oտարվող uեփականության նկատմամբ գույքային իրավունքներ ունեցողներին պատշաճ ձևով ուղարկել uեփականության oտարման պայմանագրի (այuուհետ` oտարման պայմանագիր) նախագիծը>>: Ընկերությունները Երևանի քաղաքապետին հասցեագրված 14.12.2017թ. դիմումով հայտնել են, որ հաշվի առնելով տարածքում մեծածավալ ինքնակամ շինությունների առկայությունը, ինչպես նաև գույքային միավորների նկատմամբ հավակնություններ ունեցող անձանց շրջանակի և իրավական կարգավիճակի անորոշությունը ընկերությունները չեն կարողացել մինչև 31.12.2017թ. տարածքում առկա գույքային միավորների սեփականատերերի և գույքային իրավունքներ ունեցողների մի մասի հետ կնքել օտարման պայմանագրեր: 
Օրենքի 16-րդ հոդվածի 1-ին կետի ուժով ՀՀ կառավարության 20.11.2008թ. թիվ 1405-Ն որոշումը չօտարված սեփականությունների մասով համարվել է անվավեր: 
Կարգավորման նպատակը և բնույթը – հաշվի առնելով արդեն իսկ հաստատված քաղաքաշինական ծրագրերի իրականացման անհրաժեշտությունը և այն հանգամանքը, որ ՀՀ կառավարության 20.11.2008թ. թիվ 1405-Ն որոշման հավելվածի 10-րդ կետում նշված տարածքի ձեռքբերողներ էին հանդիսանում վերը նշված կազմակերպությունները, որոնք օտարվող սեփականության սեփականատերերի և այլ գույքային իրավունք ունեցողների հետ տարել են բանակցություններ և հաշվի առնելով ընկերությունների դիմումները, որով նաև հայտնվում է, որ վերջիններս ներկայումս իրենց տրամադրության տակ որպես սեփականություն ունեն Երևան քաղաքի տարբեր թաղամասերում կառուցված բազմաբնակարան շենքերում գտնվող բնակարաններ, որը կնպաստի ընկերությունների կողմից իրականացվելիք օտարման գործընթացի արդյունավետ և արագ իրագործմանը, առաջարկվում է տարածքի նկատմամբ ճանաչել նոր բացառիկ՝ գերակա հանրային շահ և տարածքների ձեռքբերողներ ճանաչել ՀՀԿ 2018թ. փետրվարի 8-ի <<Երևանի քաղաքապետին լիազորություն վերապահելու մասին>> հ. 99-Ա որոշման մեջ նշված կազմակերպություններին: 
   Ակնկալվող արդյունք - Տարածքի նկատմամբ նոր բացառիկ` գերակա հանրային շահ սահմանելը, հնարավորություն կտա ավարտին հասցնել քաղաքաշինական ծրագրի իրականացումը, լուծելով տարածքում առկա իրավատեր անձանց հետ խնդիրները կառուցապատողի հաշվին, առանց բյուջետային միջոցներ ծախսելու:
Երևան քաղաքի գլխավոր հատակագծի համաձայն տարածքը կհանդիսանա որպես ճարտարապետական մեկ համալիր` պահպանելով ներդաշնակ կառուցապատում, ժամանակակից պահանջներին համապատասխան փողոցներ և մայթեր, ինչպես նաև տարածքում առկա բնակարանային ֆոնդին մի քանի անգամ գերազանցող նոր բնակարանային ֆոնդի կառուցում, կառուցվող նոր փողոցները կստեղծեն այլընտրանքային երթևեկության ճանապարհներ, ինչպեu նաև կառուցվող uտորգետնյա ավտոկայանատեղերը հնարավորություն կընձեռեն նվազեցնելու Երևան քաղաքի կենտրոնում փողոցների ծանրաբեռնվածությունը: Բացի այդ հիմնովին նորացվելու են ինժեներատեխնիկական ենթակառուցվածքները, որոնք այժմ գտնվում են անբավարար վիճակում: 
Ծրագրի իրականացմամբ մասնավոր ներդրումների հաշվին Երևանի կենտրոնից կվերանա կիuախարխուլ, ոչ uեյuմակայուն, ոչ բավարար խտությամբ և հիմնականում վթարային հանդիuացող բնակելի ֆոնդը:

Տ. Մ Ա Ր Գ Ա Ր Յ Ա Ն

